
త్సన్నుత రావణాద్యసురసంతతిపై భుజవిక్రమంబుఁ దా

రెన్ని విధంబులన్ సలుప నిచ్చ దలంచి ము...

	చ.	
దురమున దుష్టదానవులఁ ద్రుంచి జగన్ముద మాచరింప బం

ధురతరనీలమేఘరుచితోఁ దనువొప్పఁగఁ గోపలక్షమా

వరతనయోదరోల్లసితవార్ధిసుధానిధి వై జనించి తౌ

సురవరలెల్ల సంతసిల శోభనశీల ము...

	చ.	
హరినిజరూప మీవురగపాంశము అక్ష్మణుఁడున్ రథాంగ మా

భరతుఁడు కంజ లక్ష్మణునిభ్రాతయుగా పరిచారిసాధన

స్ఫురితుఁడవై సురప్రతతిఁ బ్రోవ జనించితిగాక భూమియం

దరయ మనుష్యమాత్రుఁడవె యర్యమతేజ ము...

	చ.	
సతతము జాతినామములసంగతి నొందని సుప్రసిద్ధిచే

నతులగతిం జెలంగెడు మహాత్ముఁడ వీవు వసిష్ఠముఖ్యు లు

న్నతిఁదగ జాతనామకరణక్రియ లొప్పుగఁ దీర్పఁ బౌరు ల

ద్భుతగతి దీవన ల్పలుకఁ బొల్చితిగాదె ము...

	ఉ.	
అంచితపుణ్యుఁ డాదశరథాధిపుఁ డెట్టితపం బొనర్చెనో

యించుకమాత్రలో జగములెల్ల సృజించు విరించిఁ గన్నయ

భ్యంచితకీర్తి నిన్ను సుతుఁడంచు ముదంబున గారవింపఁగా

మించి నటించితౌ కృప నమేయచరిత్ర ము...

